
Inatsisartunut ilaasortaq  
Justus Hansen  
Demokraatit  

 
 

Akissarsiat qanoq ilinerani tunniunneqarnissaat pillugu Naalakkersuisunut 

apeqqutit:   

Asasara Justus Hansen, 

Inatsisartut suleriaasianni § 37, imm. 1 naapertorlugu apeqqutit ataani pineqartut 

saqqummiuppatit. Apeqqutit issuarneqarput ataasiakkaarlugillu 

akissuteqarfigineqarlutik. 

1. Naalakkersuisut qanoq periarfissaqarpat qaammammut akissarsiat 

innuttaasunut tunniunneqartartut aningaaseriviup qaammatimi ullup kingulliani 

ammaneranut nuunneqarnissaa isumagissallugu, maannakkut aningaaseriviup 

ammaffiata qaammatip ulloq kingulliata tulliani pisartoq? 

Naalakkersuisut ullumikkut akissarsiat tunniuttarpaat qaammammi ullormi 

ammaffiusumi kingullermi.  Aningaaseriviit EDB Centraliisa Naalakkersuisut 

akissarsititsinerinut isumaginnittarnerisa kingunerisarpaat akissarsiat aningaaseriviit 

ulloq ammaffissaat kingulleq sioqqullugu unnukkut tunniunneqarsinnaasarmata.  

Aningaaseriviit EDB Centraliisa periusiannik allanngortitsinissaq periarfissaanngitsutut 

Naalakkersuisut nalilerpaat.  

Imaassinnaavoq assersuutigalugu kommunini imaluunniit inuussutissarsiutigalugu 

namminersortuni aningaaseriviit ulloq ammaffissaat sioqqullugu akissarsianik 

tunniussisinnaassasut, Naalakkersuisulli tassunga erseqqinnerusumik 

ilisimasaqanngillat.  Naalakkersuisut oqartussaaffiisa avataanni sulisunut 

akissarsititsisarnissanut ullut aalajangersaaffiginissaat Naalakkersuisut 

piginnaatitaaffiisa avataanniittuartussaavoq.  

2. Naalakkersuisut eqqaaneqareersoq ilutigalugu pitsaanngitsutut isiginerlugu, 

innuttaasut periarfissaqartartut qaammammut akissarsiat tigupallannissaannik 

illumut aningaasartuutit assigiinngitsut, kiassarnermut allanullu konto-miit 

nusunneqannginnerini? 

Innuttaasut qaammammut akiligassatik isumagisarsimanngippatigik ajoraluartutut 

Naalakkersuisut isumaqarfigaat.  

Naalakkersuisut UKA2016-imi akiitsunut akiitsullu akilersornissaannut nassuiaammik 

saqqummiissamaarput, tassanilu Naalakkersuisut pisortat innuttaasullu akornanni 

akiitsut pilersut, inuiaqatigiinnut sunniutissai kiisalu inuiaqatigiinni 

akissarsititsisarnerup qanoq ittuunera isummersorfiginiarpaat.   

Akiitsunut akiitsullu akilersornissaannut nassuiaat Ilanngaasivik pillugu pilersaarummut 

ilanngunnissaa naatsorsuutaavoq.  Soorlu ilisimaneqareersoq inuit akissarsinnginneranni 

pisortanut akiitsuisa ilanngaatigineqarsinnaanerat pilersaarut aqqutigalugu 

periarfissaalissaaq.  Pilersaarummi pisortat akilersinniagassaat ukuussasut 

nassuiarneqarpoq: imeq, kiassarneq, ineqarnermut akiliutit, akileraarutit, meeqqanut 

akilersuutit, ulluunerani paaqqinnittarfimmiittuuteqarneq, anartarfilerineq il.il.  

Pilersaarutip atulerneratigut ilimagineqarpoq pisortanut akiitsorineqartut ikilissasut, 

innuttaasullu inigisaminnik annaasaqariaannaanerat annikillisinneqassasoq.  

3. Naalakkersuisut pineqartumut attuumassuteqartunik allanik 

paasissutissiisinnaanerlutik? 

Naamik    

 

Inussiarnersumik inuulluaqqusillunga 

Med venlig hilsen 

 

 

Randi V. Evaldsen 


